
Teie te ’ä’amu o Matie iti.

Mai te mau tamari’i ato’a, e päpä ’e e
mämä ato’a tö Matie iti.

E here rahi tö Matie iti ia Nïnamu, töna päpä.
E here rahi ’ato’a töna ia Re’are’a, töna
mämä. 
E here rahi ato’a tö töna päpä ’e töna mämä
iäna.

E orara’a ’oa’oa mau tö te ’utuäfare.



Terä rä, …nö te pae o te ha’uti, 
’e fifi o tei ’itehia …

…e fifi iti rahi !

’Ua pe’ape’a roa nä metua.



I te hö’ë mahana, ’ua riri ’o Matie iti.

« ’Ua rava’i roa vau ! E haere au ! » 
’o töna ia reo.

’Ua täviriviri ’oia ë ’ua täviriviri …

E, i töna täviriviri-noa-ra’a,
iti mai nei töna riri.

Tae atura ’oia i te hiti o te hö’ë ’änavai.

«E näfea vau i teienei ? » ’o täna ia uiuira’a.

Fa’ariro atura ’oia iäna ’ei pahï …

E, tere atura nä ni’a i te pape, ë…



10

Tae roa atu ra i te pae miti.
I reira töna ’itera’a i te mau pahï huru rau, te mea
rarahi, ’e te mea na’ina’i, ’o të teretere noa ra mai
iäna.

« I ’ö nei au e fa’aea ai » ’o töna ïa mana’o.

’Ia hi’o ’oia i ni’a i te ra’i, ’ite atura ’oia i te
mau manu, ’o të rere ra i te ätea.
’Ua rau te manu, te mea rarahi, ’e te mea
na’ina’i , te mea ’ura ’e te mea nïnamu ….
’ua rau te ’ü o te mau manu.

« Të haere ra rätou i
hea ?
’Auë ! E hina’aro iti
rahi tö’u e rere nä
muri ia rätou ! »



Fa’ariro atura ’oia iäna, ’ei
manu nö te ’äpe’e ia rätou.

Rere noa ai ’oia, ’oa’oa a’era i te mau
’ohipa fa’ahiahia ato’a ’o täna e ’ite ra.

’Ua rere ’oia ë, ’ua rere…

’E tae atura ’oia i te fenua o te mau
tiare.
’Ua rau te tiare i te mau vähi ato’a,
te mea rarahi, ’e te mea na’ina’i,
’ua rau te ’ü o te mau tiare.

« ’Auë te nehenehe
o teie mau tiare ë ! »

« ’A’uanei rätou e perehï 
ai iä’u ! » 
’o töna ïa mana’o.

Fa’ariro atura ’oia iäna ’ei pepe,
’e tau märü noa atura ’oia i ni’a i
te tahi tiare nehenehe mau.

« ’Auë teie vähi i te nehenehe ë ’e te mäniania
’ore ë. »
E hina’aro iti rahi tö’u e fa’aea i ’ö nei …

Teie rä, ’o vau ana’e teie.
« Të mäna’ona’o nei au i tö’u nä
metua »

’Oa’oa iti rahi tö päpä Nïnamu ’e tö
mämä Re’are’a i tö räua ’ite-fa’ahou-ra’a
ia Matie iti.

Teie rä, ’ua mäere nä 
metua i tö räua ’ite-fa’ahou-ra’a i tä räua
tamaiti nö te mea ’ua pa’ari ’oia.

« ’A pe’e mai iä’u ! » 

